
(Ovo je referat koji je rahm. Salih
Osmanbegovi¢ podnio na Okrug-
lom stolu “ZAVNOBiH - Dekla-
racija o pravima gradana Bos-

| ne i Hercegovine”, 1. 7. 1999. go-
| dine u Sanskom Mostu. Organiza-

tori Okruglog stola bili su: Glav-
ni odbor Savesa udrugenja boraca
narodnooslobodilackog rata Bos-
ne i Hercegovine, Akademija nau-
ka i umjetnosti Bosne i Hercegovi-
ne i Skupstina opstine Sanski Most.
Autor referata bio je predsjednik Or-
ganizacionog odbora Okruglog sto-
la. Referat smo preuseli iz Zbornika
radova sa tog skupa, koji je objav-
ljen 2000. godine, str. 75.-95. Pre-
nosimo ga povodom obiljesavanja
60. godisnjice ZAVNOBiH- a i u
snak sjeéanja na rahm. Saliha
Osmanbegoviéa.)

eklaracija ZAVNOBIH-a, do-
nesena u Sanskom Mostu 1.
jula 1944., po svome sadrzaju,

znacaju i dometima nesumnjivo zau-
zima istaknuto mjesto medu sli¢nim

dokumentima (poveljama, deklaraci-
jama, ustavima, zakonima, protokoli-
ma...) u historiji drzave i prava. Spo-
menut ¢u u svijetu najpoznatije, a po-
tom iznijeti poglede o ostvarivanju i
aktuelnosti Deklaracije.

I

Prije skoro osam vjekova, 1215. je
u Engleskoj donesena Magna Char-
ta Liberatatum - Velika povelja o
slobodama. Smatra se da je ovo bio
prvi, u svijetu poznati, ustavni akt i
dokument kojim se promoviSe ideja
o vladavini prava. Povelja ograni¢ava
apsolutizam kralja i njegovu volju
veze pravnom normom. Mada ova
povelja utvrduje prava samo uskom
drustvenom sloju (plemiéima a ne i
ostalim gradanima), ona je narocito
znacCajna po tome §to su njom inaugu-
risani temelji nacela zakonitosti.

U Engleskoj je 1679., vise od Cetiri i
po vijeka nakon Velike povelje, done-
sen Habeas Corpus Aet. Ovaj institut
engleskog procesnog prava oznacio
je novi iskorak na unapredenju ljud-
skih prava. Njime se, izmedu ostalog,
zakonski utvrduje da nijedan engle-
ski podanik ne moze bez sudske od-
luke biti zadrzan u zatvoru. U sustini
je ovo bio pravni mehanizam kojim se
garantuju li¢ne slobode i li¢na pra-
va gradana, S§titi ga od samovoljnog
haps$enja i zadrzavanja u zatvoru.

A samo nakon 10 godina, 1689.,
parlament Engleske je donio Bill of
Rights, tj. Zakon o pravima. Njime
se proklamuju. Njime se proklamu-
ju prava i slobode podanika drzave i
rjieSava pitanje nasljeda krune. Ovim
zakonom se Parlament u pravima
izdize iznad kralja, proklamuje se da

niko ne moze biti optuzen za krivi¢no
djelo koje kao takvo nije predvideno
zakonom, itd.

U Sjedinjenim Ameri¢kim Drzavama
najvisi rang u ovoj oblasti imaju Prvih
deset amandmana iz 1791. na Us-
tav iz 1787., tj. Povelja o pravima
gradana. Ovi amandmani, ustvari,
predstavljaju pravosudni mehanizam
garancija i zaStite ljudskih prava i slo-
boda, Vrhovnom sudu daju izuzetan
znacaj...

Najvazniji su — amandman I, pre-
ma kome Kongres ne moze ustano-
viti drzavnu religiju, ¢ime je fakticki
promovisao ideju o sekularnoj drzavi;
- amandman 1V, koji predstavlja skup
prava na privatnost li¢nosti — zabran-
juje pretres, uvid u vrijednosne pa-
pire i sl. Ovaj amandman promovise
nacelo da niSta ne moze brze razori-
ti drzavu od Cinjenice da ona sama ne
primjenjuje vlastite zakone ili da za-
nemaruje osnov vlastitog postojanja;
- te amandman VI, koji utvrduje pravo
optuzenog na pomo¢ savjetom u svoj-
oj odbrani, ograniCava prava policaja-
ca itd.

U Francuskoj je najcuvenija Dekla-
racija o pravima Covjeka i gradanina
iz 1789., koju je donijela francuska
Skups$tina. Ona je, ustvari, politi¢ki
dokument o pravima Covjeka, koji u
svom nazivu sadrzi pojam GRADA-
NINA (civs), kao stozernog subjekta
politicke zajednice. U ovoj deklaraciji
su sintetizovani osnovni ciljevi Fran-
cuske revolucije.

Organizacija ujedinjenih nacija je,
uz svoju povelju (donesenu u San Fran-
cisku 26. juna 1945.), ¢iji je sadrzaj
prozet idejom zaStite i unapredenja



GRACANICKI GLASNIK

osnovnih ljudskih prava i sloboda, na-
kon osnivanja donijela i brojne druge
dokumente iz ove oblasti. Najistaknu-
tije mjesto medu njima ima Univer-
zalna deklaracija o pravima Covjeka
od 10. decembra 1948. Taj datum je
Organizacija ujedinjenih nacija pro-
glasila Danom prava Covjeka.

Medu brojnim evropskim dokumen-
tima iz ove oblasti, ¢ije je prihvatan-
je i primjena uslov za dlanstvo u ev-
ropskim integracijama, najvazniji su:
Evropska konvencija o zastiti ljud-
skih prava i osnovnih sloboda (doni-
jela ju je Evropska unija 04. novembra
1950. u Rimu sa 11 do danas donese-
nih protokola), te tzv. Kopenhagen-
ski dokument o ljudskim pravima,
kojega je donio KEBS (sada OSCE)
05. juna 1990.

Analiza Deklaracije ZAVNOBIH-a o
pravima gradana Bosne i Hercegovine
i njena uporedba sa naprijed navede-
nim i drugim dokumentima o ljud-
skim pravima bez dvojbe navodi na
zaklju¢ak da je u njoj inkorporirano
sve najbolje i najvaznije iz tih, u svije-
tu visokorangiranih dokumenata, koji
su doneseni u prethodnom periodu, a
§to je naslo mjesto i u sli¢nim doku-
mentima koji su kasnije doneseni.

Obzirom na to, Bosna i Hercegovina
i njeni gradani mogu na Deklaraciju,
donesenu prije pet i po decenija, biti
itckako ponosni. Ona je, obzirom na
vrijeme kada je donesena, imala i po-
seban historijski znacaj. A donesena
je kada je u velikoj mjeri bilo izvjes-
no da ¢e Narodnooslobodila¢ka borba
i IT svjetski rat zavrsiti pobjedom anti-
hitlerovske koalicije, ali ujedno neizv-
jesno — koliko ¢e dugo jo$ trajati. De-
klaracija je svojim sadrzajem, kao vi-

4

zija poloZzaja gradanina u oslobodenoj
zemlji i posebnim zahtjevima prema
ucesnicima NOB i NOP, u znacajnoj
mjeri doprinijela njihovoj mobilizaciji
na pojacane ratne napore i psiholosko-
politi¢kim pripremama za ono S$to ih
¢eka nakon uspostave mira.

Pred nama je da Deklaraciju iz San-
skog Mosta ocijenimo sa distance od
55 godina. Zdu$no se pridruZujem
izrazenim glediStima da se njena vri-
jednost, veliki znacaj i njeni dometi
ne mogu dovoditi u pitanje, bez obzi-
ra $to je u njenom provodenju izostala
puna dosljednost i §to se ubrzo posli-
je oslobodenja od nekih vaznih nadela
§to ih sadrzi odustalo. Ovo glediSte se
moZze potKkrijepiti sa puno argumena-
ta, medu kojima su, ¢&ini se, kljuéna
tri:

PRVI, §to je sama pojava Deklaraci-
je nepobitna ¢injenica i ujedno Sto je
njen nastanak predstavljao izraz slo-
bodarske i antifaSisti¢ke svijeti naras-
le u NOB 1941.-1945., u kojoj je na-
kon 480 godina obnovljena drzavnost
Bosne i Hercegovine; DRUGI, da sud-
bina u pogledu provodenja drugih u
svijetu najpoznatijih dokumenata o
ljudskim pravima nije bila povoljni-
ja. Zna se npr., da su Magna charta iz
1215. i francuska Deklaracija o ljud-
skim pravima iz 1879. godine, gazeni
¢im su donesene; da je u Sjedinjenim
Ameri¢kim Drzavama tek sedam de-
cenija poslije njenih 10 amandmana
zakonom ukinuto ropstvo (1863.), a
rasna segregacija nakon blizu dva vi-
jeka (1964.); da Univerzalna dekla-
racija i Evropska konvencija u vedéini
zemalja koje su ih ratifikovale nisu
ni nakon pola vijeka ostvarene i sl.
i, TRECI, u pogledu upornosti i do-

sljednosti u ostvarivanju, sudbina De-
klaracije iz Sanskog Mosta — uz puno
uvazavanje navedenih kritika — nije
bila losija, bila je ¢ak i povoljnija i
upravo ée o tome biti izlozena neka
gledista i podaci u sljede¢em poglav-
lju.
II

Najprije o  dijelu  Deklaraci-
je i njenim nacelima i zahtjevima
¢ija realizacija NIJE, U OSNOVI,
ZADOVOLJAVAJUCA:

* Nacelo o slobodi zbora, dogovo-
ra, udruzivanja i Stampe, da-
kle domen gradanskih prava i
sloboda. Mada je ustavima i za-
konima u Socijalisti¢koj Fede-
rativnoj Republici Jugoslaviji i
Socijalisti¢koj Republici Bosni i
Hercegovini bilo akeeptirano pra-
vo udruzivanja, ono nikada nije na
pravi nadin u praksi primjenjiva-
no. Primjena se kosila sa istraja-
vanjem na odrzanju (u doba NOR
osviedoc¢ene rukovodeée i vodece
uloge Komunisti¢ke partije (KP),
odnosno Saveza Komunista (SK),
u ¢ijim redovima je preovlada-
valo dogmatsko uvjerenje da bi
uvodenjem viSepartijskog sistema
bile dovedene u pitanje tekovine
NOB.

Djelimi¢éno opravdanje za ovo
je u dinjenici da su uspostavlje-
ni socijalisti¢ki sistem i drZzavu
ugrozavali ostaci porazenog faSizma —
¢etnika, ustasa i dr. (eliminisani tek
1956., uz blizu hiljadu poginulih pri-
padnika Korpusa narodne odbrane,
milicije i neduznih gradana), a nakon
Rezolucije Informbiroa (IB) 1948.,
prisutno je viSegodi$nje ugrozavanje

iz SSSR i drugih isto¢noevropskih ze-
malja tzv. socijalisti¢kog lagera.

U Sezdesetim godinama dileme
izmedu ostanka na istom kursu i is-
koraka ka trzis$noj privredi i daljoj de-
mokratizaciji zemlje, razrijeSene su
na Stetu ove druge opcije. Preovla-
dalo je shvatanje da se demokratizaci-
jai trzi$na privreda mogu ostvariti i u
okviru postojeéeg samoupravnog sis-
tema i ustavnih promjena koje su us-
lijedile donoSenjem Ustava od 1974.
Tako je jednopartijski sistem i dal-
je egzistirao, da bi viSestranadje bilo
uvedeno tek 1990.

U funkceiji ograni¢enja udruzivanja
su bila i ogranic¢enja slobode $tampe,
te zbora i dogovora, mada ona nisu
bila drasti¢na i apsolutna. Napro-
tiv, i u bivSem jednopartijskom sis-
temu jako su podsticana okupljanja
gradana u okviru Socijalisti¢kog save-
za radnog naroda, sindikata i sl. radi
dogovora i organizovanja za rjeSavanja
zivotnih pitanja. Ova praksa je u SFRJ
(naro¢ito u SR Bosni i Hercegovini)
upraznjavana u neuporedivo vecoj
mjeri nego u mnogim zemljama sa
dostignutim visokim stepenom de-
mokratije. I Stampa, te drugi mediji,
iako u istom smislu dirigovani, imali
su daleko veéu slobodu nego u osta-
lim isto¢noevropskim zemljama. Eg-
zistiranje u zakonu verbalnog delik-
ta kao Kkrivicnog djela, nesumnjivo je
jedan od najgrubljih oblika krsenja
ovog nacela Deklaracije. Istina, on je
najCesée sankcionisan u slucajevima
kada je vrijedao nacionalna i vjer-
ska osjeCanja i poticao mrznju i ne-
trpeljivost medu gradanima itd. Ipak
je predstavljao “mrlju” u sklopu prava
gradana u prethodnom sistemu.

* Nacelo slobode privatne inicijati-
ve, te litna imovinska sigurnost,
drugi je znacCajan segment Dekla-
racije koji nije ili nije u dovoljnoj
mjeri poStovan i uvazavan. Kao §to
je poznato, nakon zavrSetka II sv-
jetskog rata i obnove zemlje u pe-
riodu 1945.-1947., u Jugoslaviji i
Bosni i Hercegovini je proklamova-
na ideja izgradnje socijalistickog
drustva i u tom cilju izvrSeni zah-
vati u oblasti imovinskih odnosa.
Izvr$ena je nacionalizacija privat-
nih preduzeéa — u industriji, en-
ergetici, prometu i sl. i tako stvo-
ren socijalisti¢ki sektor privrede
sa centralizovanim planiranjem
proizvodnje i prometa, koje su re-
alizovali za to zaduzeni drzavni or-
gani i organi samoupravljanja. Na-
kon izvrSene agrarne reforme (ko-
jim je poveéan broj vlasnika zem-
lje), ucinjen je pokusSaj da se i u
poljoprivredi formira socijalisti¢ki
sektor (formiranjem seljackih rad-
nih zadruga u koje se uclanjivalo
i putem politickog pritiska), ali
se od njih odustalo 1955. kao od
neuspjelog eksperimenta. Tako
je u sferi poljoprivrede privatno
vlasni$tvo, inade zaSti¢eno zako-
nom, ostalo brojno predominan-
tan proizvodni odnos. Reprezen-
ti socijalistickog scktora i ujed-
no promotor moderne proizvod-
nje u ovom sektoru bili su pol-
joprivredni kombinati i razni obli-
ci dobrovoljnog udruzivanja pol-
joprivrednih proizvodaca. Ovakav
drustveno-ekonomski sistem je iz-

viesno vrijeme davao respektabil- OSNOVI ost . , cini ' ;
zaciji svih ostalih nacela i zahtjeva iz

Deklaracije o pravima gradana Bosne
i Hercegovine.

ne rezultate, ali je u osamdesetim
godinama doveo do ozbiljne krize
ckonomskog razvoja zemlje. Sve

ovo je poc¢etkom devedesetih. na-
kon visestranackih izbora, zajed-
no sa uticajem spoljnog faktora
(krah “socijalistickog” modela u
SSSR i drugim isto¢noevropskim
zemljama, ruSenje Berlinskog
zida 1989. godine i dr.) dovelo do
napustanja ovog sistema u Bosni i
Hercegovini.

Izborno pravo i nadelo tajnog
glasanja na osnovu opsteg, jed-
nakog i neposrednog prava gla-
sa, je takode ostvareno ispod
zahtjeva iz Deklaracije, mada je u
mnogim elementima demokrat-
ska forma bila zastupljena. Nai-
me, uvijek je partija na vlasti po-
sjedovala mehanizam kojim se, i
uz sistem tajnog glasanja, osigur-
avalo da se u predstavnicke orga-
ne izaberu li¢nosti spremne da sli-
jede njene stavove i opredjeljen-
ja, $to je, inace, jedno od bitnih
obiljezja svakog jednopartijskog
sistema. Pomjeranjem dobi u ko-
jem se sti¢e bira¢ko pravo sa 20
na 18 godina i usto davanje prava
glasa zenama (izbornim zakonom
iz 1945), biracko tijelo je, nemalo,
utrostru¢eno. Usto, uvijek se nas-
tojalo da se osigura §to povoljni-
ja nacionalna, polna, dobna i so-
cijalna struktura predstavni¢kih
organa. U periodu egzistiranja de-
legatskog sistema je, medutim,
doslo na vi$im nivoima do odstu-
panja od principa neposrednog
prava glasa.

ZADOVOLJVAJUCI REZULTATI U

vareni su, ¢ini se, u reali-

* Nacelo ravnopravnosti naroda —
Srba, Muslimana i Hrvata Bos-
ne i Hercegovine koja je njiho-
va zajedni¢ka i nedjeljiva domo-
vina, koje je, inace, uvr§teno u vrh
teksta Deklaracije. Angazman na
njegovom ostvarivanju je bio jako
izrazen, pa ni rezultati nisu izosta-
li. Tako su odlu¢nost i istrajnost
organa drzavne vlasti, da se u ratu
prognani, raseljeni i izbjeglice —
muhadZiri, vrate na svoja ognjista,
za razliku od sadasSnje situacije,
rezultirali brzim i uspjes$nim ost-
varivanjem ovog veoma vaznog
poduhvata i cilja. Prevazilazenje
medunacionalne mrznje i antago-
nizma i unapredenje odnosa medu
gradanima svih naroda i narodnos-
ti je kontinuirano bilo podrucje
pradenja i analiza i na osnovu
tog poduzimanja odgovarajuéih
politi¢kih i drugih mjera. Primjen-
jivane su, kao $to je pomenuto, i
mjere represije.

Medutim, u pogledu uvazavanja
Muslimana (Bo$njaka), njihovog naci-
onalnog identiteta, nasuprot prakse u
NOR-u (uvazavanje Muslimana je bilo
presudno za opredjeljenje AVNOJ-a
29. novembra 1943. o Bosni i Herce-
govini kao Sestoj federalnoj jedinici u
Novoj Jugoslaviji), pri zavrSetku rata
je, djelimi¢no i pod uticajem priz-
nanja Izbjeglicke vlade za partnera u
vlasti Demokratske Federativne Jugo-
slavije, doslo do odstupanja od ovog
nacela (insistiralo se da se Muslimani
(Bosnjaci) izjasnjavaju kao Srbi, Hrva-
ti i sl.). Ovo je u Sezdesetim godina-
ma prevazideno, a pocetkom 1971.,
nacionalni identitet Muslimana (Bo-
$njaka) je bio i Ustavom utvrden. U
istom periodu, akcijom vladajuée par-

tije (SK Bosne i Hercegovine) je bilo,
u najvecoj mjeri, prevazideno nepovije-
renje prema gradanima hrvatske naci-
onalnosti na podrucjima gdje je u toku
II svietskog rata bio jak ustaski po-
kret. Medutim, generalni stav prema
Hrvatima je uvijek bio isti kao i prema
drugima. Nacionalisti¢ka ispoljavanja
i tendencije bile su znatno prigusene
i medu gradanima je postepeno na-
rastala svijest 0 moguénosti neophod-
nosti zajedni¢kog Zivota u zajednickoj
drzavi.

Osamdesetih godina i u Bosni i Her-
cegovini je ovo ozbiljno dovedeno u
pitanje. SmiSljenoj akciji sa strane
(iz sadasnje Savezne republike Ju-
goslavije i Republike Hrvatske), te
domadih nacionalista i Sovinista, cilj
je bio da se u Bosni i Hercegovini po-
sije medunacionalno nepovjerenje
radi ostvarenja njene podjele. Ovo je,
kao $to je poznato, u toku agresije na
Bosnu i Hercegovinu 1992. snazno es-
kaliralo, sa dalekoseZnim negativnim
posljedicama za Bosnu i Hercegovinu
i odnose u njoj.

* Nacelo slobode vjeroispovijes-
ti i savjesti, te ravnopravnost
svih vjeroispovijesti — su takode
u velikoj mjeri pos$tovani i u prak-
si realizovani, uz neka odstupan-
ja. Afirmirana je sekularna drzava
(odvajanje vijere od drzave), $to
je, inale, slucaj sa veéinom ze-
malja u svijetu (u Sjedinjenim
Americkim Drzavama od 1789.,
tj. donoSenjem pomenutih 10
amandmana iz 1791.). Medutim,
vjernici i vjerske zajednice nisu,
uglavnom, u svome djelovanju
ograni¢avani. O tome, uz ostalo,
govori i ¢injenica da u Bosni i Her-

cegovini ni u jednom ranijem peri-
odu kao u ovom nije izgradeno to-
liko bogomolja i drugih vjerskih
objekata. U kadrovskom pogle-
du, pak, osim pojedinih slucajeva,
viernici nisu imali Sansi da dosp-
iju na znacajne druStvene funkci-
je [prednost su imali ¢lanovi KP
(SK), a $to kao vjernici nisu mogli
biti i u tom smislu se odstupalo od
ovoga nacela iz Deklaracije.

I u pogledu postivanja nacela
ravnopravnosti zene u politickom
zivotu i afirmaciji zemlje i dru-
gim oblastima drustvenog Zivota
su ostvareni veoma respektivni re-
zultati. [Jene su se znaCajnom par-
ticipacijom u NOP-u i NOR-u same
izborile da se ostvare pretpostavke
za njihovo Sire i brze ukljucivanje
u savremene civilizacijske tokove.
Odmah po zavrsetku II svietskog
rata, zauzet je i u praksi realizo-
van kurs za ukljuivanje Zene u
tokove obrazovanja i kulturnog i
ekonomskog Zivota. Priznavanjem
Zenama birackog aktivnog i pa-
sivnog prava je bilo od krucijalnog
znacaja za prevazilazenje njihovog
ranijeg jako izrazenog zaostajanja
u pogledu uceséa u organima vlas-
ti, u privredi i drugim oblastima
drustvenog zivota. Posebno su u
tom smislu ¢injeni napori i ostva-
reni rezultati u Sirem ukljuéivanju
muslimanskog dijela Zzenske popu-
lacije u ove tokove, Cije je zaostaja-
nje u ovoj oblasti bilo najizrazenije.
Donosenje i provodenje Zakona o
skidanju zara i feredze 28. decem-
bra 1950. (iako su u njegovom
provodenju uz edukacione mjere
primjenjivani i neki oblici pritisa-
ka) je, nesumnjivo, bilo od kapi-

talnog znacCaja za emancipaciju
Muslimanki (Bosnjakinja) u Bosni
i Hercegovini.

Pravo zalbe gradana na rjesenje
organa vlasti i pravo molbe i
prituzbe svim organima. Put da
se u Socijalisti¢koj Republici Bos-
ni i Hercegovini dostigne u os-
novi zadovoljavajuéi stepen ovih
prava bio je skopCan sa raznim
teskoc¢ama. Pomanjkanje stru¢nih
ljudi u organima uprave i svim
drzavnim organima u godinama
nakon oslobodenja zemlje (veéina
sudija su, npr., bili laici) negativ-
no je uticalo na kvalitet i azurnost
u reagovanju na zalbe, molbe,
prituzbe i sli¢no. To je, u mjeri
Sirenja mreze Skola i fakulteta,
postupno prevazilazeno. Ponajvise
su na to uticale neke mjere, kao
npr.: prakse da se svakih 6 mjese-
ci u skup$tinama opS$tina, a u
Skups$tinu  Socijalisticke Repub-
like Bosne i Hercegovine jedanput
godi$nje, razmatraju izvjeStaji o
radu svih drzavnih organa i orga-
na uprave, da se izvjeStaji o radu
nekih organa (Cija je aktivnost
neposrednije vezana za gradane)
razmatraju na zborovima biraca,
uvodenju sluzbe pravne pomodi na
nivou mjesnih zajednica i opStina
i sl. Svim tim, dakako, nisu bile
eliminisane brojne slabosti u
njihovom radu, kao: birokrats-
ko ponasSanje prema obi¢nim
gradanima i podloznost utica-
jima iz centara politicke modi,
ukljuc¢ujuéi i pojave mita i korup-
cije, mada one nisu bile bas $iroko
rasprostranjene.

* Nacelo, da niko ne moze biti
suden bez prethodnog sudskog
postupka. U njegovom ostvarivan-
ju je bilo najvise odstupanja i za-
stranjivanja. Naroc¢ito u periodu
nakon Rezolucije IB od 1949. kad
su povelikom broju osumnji¢enih,
da su se solidarisali sa Rezoluci-
jom IB (mahom ¢lanova KP), bez
sudskog postupka i moguénosti
dokazivanja nevinosti, izreCene
prestroge  administrativne ka-
zne, uz upudivanje na Goli otok,
gdje se s njima nehumano postu-
palo. Ukoliko se, bar donekle,
moze razumjeti izostanak re-
dovnog sudskog postupka za ve-
liki broj gradana (aktuelna vlast
je ocijenila da se zbog opasnosti
od agresije iz SSSR moraju izolira-
ti), nije niposto i tortura kojoj su
bili izloZzeni. Ovo, kao i neki sud-
ski procesi protiv politickih pro-
tivnika aktuelne vlasti, predstav-
ljaju najveéu mrlju pravosudnog
sistema u Socijalisti¢koj Repub-
lici Bosni i Hercegovini (i SFRJ).
Medutim, na svim nivoima, on je
u kasnijem periodu postojanja
Socijalisticke Republike Bosne i
Hercegovine dostigao dosta visok
stepen nezavisnosti, zakonitosti u
radu sudova, pa se moze ustvrditi
da je ovo nacelo iz Deklaracije u
0osnovi ostvareno.

Narodito se afirmativno moze gov-
oriti o ostvarenju dijela Deklara-
cije u kome se insistira na likvi-
daciji nepismenosti, na plansku
izgradnju mreze Skola i kultur-
no-prosvjetnih ustanova i obra-
zovanja naroda, kao pretpostavke
uklju¢ivanja u kulturno-ekonom-
ske tokove i razvitak. Na prostori-

ma prethodne drzave, Kraljevine
Jugoslavije, Bosna i Hercegovina
je u toj oblasti, opStepoznato je,
najviSe zaostajala. Skolski sistem
su Cinile 2-3 Cetverogodi$nje os-
novne Skole u svakom srezu, samo
nekoliko srednjih $kola (iskljuc¢ivo
u veéim centrima) i minimalan
broj drugih prosvjetnih i kulturnih
institucija i ustanova. Akcija, da
se prevazide tako nepovoljno stan-
je, pocela je jo§ u toku NOR-a
(narocito na opismenjavanju), da
bi se nakon oslobodenja intenzivi-
rala pa je, i pored toga, 1947. u
Bosni i Hercegovini bilo nepisme-
no 45% stanovnika starosti preko
10 godina. Stanje se, i pored os-
kudnih materijalnih sredstava,
kontinuirano mijenjalo: ubrzo je
nemalo svako selo dobilo §kolu, da
bi u Sezdesetim godinama vecina
CetverogodiSnjih  Skola prerasla
u osmogodiS$nje, usto smjestene
u nove, moderne Skolske zgrade
(sjetimo se akeije “1000 §kola u
Bosni i Hercegovini”), ubrzo su
sva ops$tinska mjesta dobila sred-
nje Skole, a potom veéina njih
srednjoskolske centre. Gdje god
je prije II svjetskog rata bila sred-
nja Skola, nikli su univerzitets-
ki centri sa desetinama fakulte-
ta i desetinama hiljada studenata
smjeStenih u studentske domove,
uz izdvajanje velikih sredstava za
stipendiranje daka i studenata
itd. Bosna i Hercegovina je dobi-
la i Akademiju nauka i umjetnos-
ti. Stvorena je Siroka mreza bib-
lioteka, izdavackih i filmskih pro-
ducentskih kucéa. Nikla su broj-
na kulturno-umjetni¢ka drustva,
pozorista, bioskopi... Dakle, rijet-



POVODOM

ko je u koju kao u ovu oblast ul-
agano toliko truda i materijalnih
sredstava. Zato se moze smatrati
da su i zahtjevi Deklaracije iz ove
oblasti najpotpunije realizovani.

Sli¢no je i sa zahtjevom Deklara-
cije o brizi za Cuvanje i podiza-
nje zdravlja. To je oblast u kojoj
je zaostalost Bosne i Hercegovina
bila sli¢na kao u oblasti obrazovan-
jaikulture (Ceste epidemije, velika
smrtnost...). Ljekar je jako malom
broju gradana bio dostupan. I u
toj oblasti je puno investirano i
puno ucinjeno. Umjesto 1-2 ljeka-
ra u predratnim srezovima, iznikli
su domovi zdravlja, a u veéim
centrima bolnice i klini¢ki cen-
tri, sa hiljadama lije¢nika i speci-
jalista i sanitetskih tehnicara. In-
stitucija zdravstvenog osiguranja
je ¢inila lijeCenje dostupnim svim
gradanima Bosne i Hercegovine, u
¢emu su samo skandinavske zem-
lje u Evropi prednjadile.

Zahtjev da narodna demokrats-
ka vlast putem zakonodavst-
va obezbijedi trudbenicima gra-
da i sela zivot u skladu sa savre-
menim shvatanjima socijalne
pravde i dostojanstvom Covjeka,
jedan je od najvaznijih koje sadrzi
Deklaracija. Uostalom, uz teZnju
da se porazi faSisti¢ki okupator
i njegovi saradnici i ostvari na-
cionalno oslobodenje, ovo je bio
klju¢ni motiv za masovno ucesée
gradana iz redova svih nacional-
nih sredina u NOP-u i NOB-u. Re-
alizaciji ovog zahtjeva se odmah
nakon oslobodenja zemlje pris-
tupilo uvodenjem socijalisti¢kog
drustvenog sistema, kasnije pre-

Samoupravljanje,
socijalisticki model u Socijalisti¢koj
Federativnoj Republici Jugoslaviji, o
kome se danas najCesée govori kao
utopiji i neuspjelom eksperimentu,

imenovanog u socijalisticki sistem
samoupravne demokratije (Sto
je znacilo kritiku socijalistickog
sistema u SSSR i drugim
isto¢noevropskim zemljama nakon
Rezolucije 1B). U toku implemen-
tacije ovog sistema je, kao $to je
naprijed rec¢eno, doslo do krupnih
zahvata u oblasti imovinskih
odnosa, putem nekoliko naciona-
lizacija, putem agrarne reforme i
putem nekih drugih mjera. Posto
je na ovaj nacin u privredi stvoren
znaCajan drzavni — socijalisticki
sektor (prije svega u industri-
ji, dok je u poljoprivredi i dalje
dominiralo privatno vlasni$tvo),
pristupilo se planskom razvoju
privrede. Petogodisnji planovi raz-
voja, mada uz brojne teskode, su
uspjes$no ostvarivani. Ostvarivan je
i dinamican rast stope privrednog
rasta, zapoSljavanja i nacional-
nog dohotka i, uporedo s tim, rast
zivotnog standarda. Vremenom
se avnojska Jugoslavija, i u njoj
Socijalisticka Republika Bosna i
Hercegovina (koja je u startu bila
jedna od najsiromasnijih i najner-
azvijenijih), uspjela svrstati u red
srednjerazvijenih u Evropi. Izmi-
jenjena je i fizionomija sela (stru-
ja, voda, Skole, putevi i dr. doSli
su, nemalo, u svako naselje i selo),
u ¢emu su veliku ulogu imale ak-
cije raspisivanja samodoprinosa i
zajmova, dobrovoljne radne akcije
i drugi vidovi samoorganizovanja i
samopomodi gradana itd.

kao autohtoni

nedvojbeno je najpresudnije doprino-
silo dinami¢nom i sveukupnom priv-
rednom i druStvenom preobrazaju
Socijalisticke Republike Bosne i Her-
cegovine, bez obzira §to je u nje-
govom ostvarivanju bilo puno lutan-
ja. Usto, ono je nesumnjivo bilo izraz
teznje boljem, pravednijem i humani-
jem drustvu i Sirem shvatanju demo-
kratije i ljudskih prava, jer je pruzalo
mogucénosti gradanima da vise nego
u prethodnom periodu ucestvuju u
odluc¢ivanju o uslovima i rezultati-
ma svoga rada i zivljenja, a zakonom
dato pravo na rad i pretpostavku za
sva ova prava. Zato je u svijetu sma-
tram demokratskijim i efikasnijim od
socijalistickog modela SSSR-a i osta-
lih isto¢noevropskih zemalja.

e Zadnji stav iz Deklaracije — da
se zabranjuju sve faSisticke
i profasisticke organizacije i
onemogudéi uticaj nosilaca nji-
hove ideologije radi ocuvanja
tekovina NOB, bio je kontinuira-
na briga aktuelnih vlasti u ratu i
nakon oslobodenja Zemlje. Vecina
podinilaca ratnih zloc¢ina su iden-
tifikovani i privedeni sudu, manje-
viSe svi, izuzev onih koji su us-
pieli pobjeéi iz zemlje. Ujedno je
vodena aktivnost na politi¢kom
razobli¢avanju faSisti¢ke ideologi-
je i javnost upozoravana na potre-
bu budnosti prema njenoj reafir-
maciji u ve¢ poznatim i u novim
vidovima.

U izloZeni pregled ostvarenja Dekla-
racije, od njenog nastanka do 1990.
godine, postojanja jednostranackog
politi¢kog sistema sa predominacijom
socijalisti¢ke planske privrede, bile
su ostvarene politiCke i normativne

pretpostavke za prelazak na sadasnji,
viSestranacki politicki sistem i eko-
nomske odnose, sa predominacijom
privatne svojine i privatne inicijative.
Skupstina Socijalisticke Republike
Bosne i Hercegovine je, 31. jula 1990.,
u okviru dvadesetjednog amandma-
na na Ustav Socijalisti¢ke Republike
Bosne i Hercegovine u znacajnoj mje-
ri reafirmisala i pojacala stavove iz
Deklaracije, naroc¢ito one koji su bili
zanemareni i nedovoljno ostvariva-
ni. Tako se, npr., amandmanom LXIX
”zajamduje sloboda politi¢kog organi-
zovanja i djelovanja”, a amandmani-
ma LXII i LXVII "zajam¢uju svi oblici
svojine” i da su "ravnopravni i uzivaju
za$titu... i imaju pravo da se slobodno
organizuju...”.

Ukoliko sve naprijed izloZeno preds-
tavlja, bar priblizno, objektivnu sli-
ku stepena realizacije Deklaracije o
pravima gradana Bosne i Hercegovi-
ne (¢emu se iskreno tezilo), onda se
s pravom moze tvrditi da su veéina
njenih zahtjeva i nacela u veéoj mje-
ri realizovani. Manji broj njih, istina
sa velikim specifi¢nim znadenjem sa
stanoviSta demokratije i ljudskih pra-
va, u 0snovi nije ostvaren, ali je u nor-
mativnoj sferi utrt put i za njihovo
ozivotvorenje.

III

Buduéi da su u prethodnom peri-
odu znadaj, vrijednost i potencijalni
dometi iz Deklaracije iz Sanskog Mo-
sta snazno potvrdeni, njeno budude,
jo§ potpunije ostvarenje, (ukljuCujudi
najvaznije medunarodne dokumente
o ljudskim pravima) je najneposred-
nije u interesu Bosne i Hercegovine
i njenih gradana. Dalja njihova afir-
macija bitna je pretpostavka demo-

kratske reintegracije Bosne i Herce-
govine kao suverene, cjelovite i de-
centralizovane drZave i demokratske,
vi§enacionalne i sekularne drzave svih
njenih gradana i naroda. Ujedno, na-
predak u toj oblasti je bitna pret-
postavka za ukljucivanje Bosne i Her-
cegovine u evropske integracijske i
demokratske tokove. U protivnom,
sudbina Bosne i Hercegovine ¢ée biti
jako neizvjesna.

Pri utvrdivanju polazista za dalje ak-
tivnosti u ovoj oblasti, valja imati u
vidu i prilike u Bosni i Hercegovini u
periodu poslije 1990. i nakon usposta-
ve Dejtonskog mira krajem 1995. Kao
$to je poznato, ubrzo nakon usposta-
ve viSestranaCke vlasti, prije nego je
otpodelo njeno normalno funkecioni-
sanje, uslijedila je agresija na Bosnu
i Hercegovinu 1992. Od tada pa do
prestanka rata, na snazi je bio raniji
Ustav Socijalisti¢ke Republike Bosne
i Hercegovine (izbrisan je samo ter-
min ”socijalizam”), a na prostorima
pod kontrolom vojske Republike Srp-
ske i Hrvatskog vijeéa obrane i nji-
hovih stranih protektora samoprokla-
movani kvazi-ustavi i zakoni. U tom
periodu, je doSlo do grubog gaZenja
ljudskih prava, uklju¢ujuéi masov-
ne zlodine i genocid, te urbicid i kul-
turocid, i totalnog obezvredivanja ra-
nije ste¢enih prava gradana. Ovo je
naroc¢ito bilo izraZeno na prostori-
ma pod kontrolom naprijed pomenu-
te dvije kolaboracionisticke vojske.
U tom periodu, razumije se, nije bilo
ni realno ocekivati bilo kakve vred-
nije pomake na ostvarivanju prava
gradana. Stoga je umjesno postaviti
pitanje: da li su u tom smislu i kak-
vi pomaci udinjeni nakon usposta-

ve mira i kakvo je sadas$nje stanje u
Bosni i Hercegovini u pogledu ljud-
skih prava? Polazeéi od prava i nacela
iz Deklaracije, o tome ¢e, u funkeiji
sagledavanja §ta je najaktuelnije u nji-
hovom daljem ostvarivanju, biti izni-
jeta fragmentrno neka opazanja.

* Nacelo o pravu udruzivanja je
uglavnom realizovano uvodenjem
viSestranadja. Medutim, u tom
kontekstu, na daljem unapredenju
demokratije je ucinjeno, ¢ini se,
samo pola koraka. Naime, raniji
sistem, u kome je vlast imala jed-
na viSenacionalna stranka, zami-
jenjen je fakti¢ki vlaséu tri jednon-
acionalne stranke, koje su, usto,
prigrabile sebi ekskluzivno pravo
da zastupaju u predstavni¢kim i
izvr$nim organima ”svoje” narode
bez osjeéaja obaveza i odgovornos-
tiiza cjelinu Bosne i Hercegovine.
Posljedice toga za funkcionisan-
je predstavnic¢kih i izvr$nih orga-
na su opStepoznate, ¢ak pogubne
(blokada  parlamenta, otpori
zazivljavanja zajedni¢kih organa
drzave i sl.). Decenijsko iskust-
vo viSestranacja u Bosni i Herce-
govini pokazuje da sam ¢in nje-
govog uvodenja nije dovoljan za

osiguranje neophodnog stepe-
na demokratije, sloboda i prava
gradana.

Sloboda Stampe i pravo gradana
na  objektivhu  informaciju,
ne sporeéi stanoviti napredak,
fakti¢ki se ograniCava na razne
nacine. Ogleda se u opstrukei-
ji konstituisanja i djelovanja ne-
zavisnih institucija za informis-
anje u Bosni i Hercegovini i en-
titetima, uz istovremeno osnivan-

je i favorizovanje “svojih” nacio-
nalno i stranacki obojenih medi-
ja na parcetu ”svoje” teritorije, u
otezavanju rada i djelovanja neza-
visnih medija i novinara. Pri tome
se ne preza Cak ni od devastiranja
tehnike, fizi¢kih ataka na redakei-
je, pojedine novinare i sl.

Izborno pravo, prema postoje¢em
Privtemenom izbornom zakonu,
jako zaostaje iza evropskih de-
mokratskih standarda. Neodrzivo
je, jer svakom gradaninu u Bos-
ni i Hercegovini uskraéeno je da
ucestvuje u izboru i bude biran na
neke od najodgovornijih funkcija
u Bosni i Hercegovini.

Imovinska transformacija, kao
pretpostavka afirmacije privatne
svojine i efikasnijeg privredivanja,
je u toku. DruStvena svojina je,
kao $to je poznato, pretvorena
u drzavnu, a sada je u toku pro-
ces njene privatizacije. Medutim,
nacin kako se ovaj proces odvija,
izaziva opravdanu bojazan - da ée
najveéi dio drustvenog bogatstva,
stvorenog trudom i znojem mil-
iona ljudi, postati vlasni§tvo ma-
log broja pojedinaca.

Gradani tesko i sporo ostvaruju
svoja na ustavu i zakonima zas-
novana prava. Klju¢ni uzroci tome
su neorganizovanost i lose funk-
cionisanje pravne drzave i reago-
vanje njenih organa (nestru¢nost,
neazurnost, podloznost
podmiéivanju, raSirena Kkorupci-
jaisl.) na prigovore, zalbe, molbe
i sl. Nadlezni organi veoma ¢esto
uopSte ne reaguju. Li¢na imov-
ina i posjed, naroc¢ito na nekim

dijelovima Bosne i Hercegovine,
nisu zaStiéeni.

U domenu liéne sigurnosti
gradana najviSe je ugroZena slo-
boda kretanja iz jednog u drugi
entitet, ili u neke etnicki ”Ciste”
prostore, bez zastite IPTF, SFOR-
a ili policije. Ograni¢enje ovog
prava i okolnost $to se veéina rat-
nih zlo¢inaca jo$ nalazi na slobodi
je kljucni razlog za uzdrzanost u
vradanju na svoje posjede.

U pogledu postivanja sloboda
vjeroispovijesti, nakon masovnih
negativnih pojava u minulom ratu
(ruSenje bogomolja, vrijedanje
viernika...), udinjeni su u nekim
domenima pozitivni pomaci, ali u
nekim i nazadovanje. NapuStena
je sekularna drZzava uvodenjem vije-
ronauke u $kole i sl. Vrse se ataci
na ateiste i mjeSovite brakove od
nekih predstavnika vjerskih zajed-
nica. U Republici Srpskoj je pravo-
slavna vjera i zakonom dobila tret-
man drzavne, a u predstavni¢kim
organima, i od poslanika i odborn-
ika drugih vjera i ateista zahtijeva
se zaklinjanje pred pravoslavnim
svestenim licem i sl.

Prava gradana u oblasti obra-
zovanja se ugrozavaju, izmedu
ostalog, i kroz favorizovanje jed-
nonacionalnih institucija i pro-
grama, $to odudara od dugotrajne
bosanskohercegovacke tradicije.
U oblasti kulture su, izmedu os-
talog, prisutni i ataci na spome-
nike kulture i spomen-obiljezja,
¢ime se negira pozitivna proslost i
obezvreduju li¢nosti koje su imale
velike zasluge za pojedine gra-
dove, regije, Bosnu i Hercegovinu.

* Dostojanstvo li¢nosti najvise je
ugrozeno kroz nebrigu i neadek-
vatan odnos prema dijelu popu-
lacije koja Zivi na ivici egzistenci-
je. To se ogleda u uvodenju partic-
ipacije za lijeCenje i lijekove i za
ovu kategoriju gradana, zatim u
odstupanju od zakona u pogledu
uskladivanja penzija sa prosje¢nim
li¢nim dohocima, tolerisanje rada
"na crno”, nedovoljnoj upornos-
ti za pokretanje privrede i time
veéeg zaposljavanja i sl.

U pogledu jednakih prava u obav-
ljanju svih funkcija i napredo-
vanja u sluzbi je zadrzan i prim-
jenjuje se ¢ak drasti¢nije prin-
cip podobnosti iz ranijeg sistema
(razlike je $to su &lanstvo u SK i
ateisti¢ki pogled na svijet zami-
jenjeni ¢lanstvom i pripadnos$éu
jednoj od tri vodeée nacionalne
stranke, odnosno brojnije religi-
jske zajednice).

Jedna od klju¢nih smetnji u re-
afirmaciji ranije steCenih pra-
va gradana i Zivota u miru bez
straha, ogleda se u tolerantnom
odnosu prema faSisti¢koj ide-
ologiji i profaSisti¢kim organizaci-
jama, koje su u minuloj deceni-
ji dozivjele snaznu reafirmaci-
ju i slobodno djeluju protiv cjelo-
vite Bosne i Hercegovine. Na ne-
kim prostorima Bosne i Hercegov-
ine dokazani ratni zloc¢inci se slo-
bodno kreéu (opstruira se njihovo
izru¢enje u Hag, Cak se tretiraju
kao nacionalni heroji), na sceni su
fasistiCka (CetniCka, ustaska i sl.)
znamenja i publikacije itd. S dru-
ge strane, u nekim sredinama su

antifaSizam i antifa$isti izloZeni
atacima i vrijedanjima. Moze li
takva Bosna i Hercegovina u Evro-
pu?

Nacela — ravnopravnosti gradana
Bosne i Hercegovine i o Bosni
i Hercegovini kao zajedni¢koj
domovini (najvaznija u Deklara-
ciji) se danas, nazalost, veoma
malo poStuju, a na nekim pros-
torima Bosne i Hercegovine nima-
lo. Ovo se narodito oCituje u istra-
javanju brojnih li¢nosti na najodo-
govornijim drzavnim funkcijama
na ozivotvorenju apsolutne ideje
nacije i na osnovi toga na podjela-
ma, zatvaranjima u etnicki "¢iste”
prostore i sl., uz istovremeno da-
vanje primata velikodrzavnim pre-
tenzijama prema Bosni i Herce-
govini iz Savezne Republike Jugo-
slavije i Republike Hrvatske.

Izlozena  opazanja  odrazavaju
sadasnju stvarnost ljudskih prava u
Bosni i Hercegovini, i sa sigurnoséu
se moze zakljuciti da je u Bos-
ni i Hercegovini u toj oblasti, uz
stanovite pozitivne pomake, jako
izrazen trend regresije i nazadovan-
ja pa i obezvredivanja nekih znacajnih
dostignudéa iz ranijeg perioda. Mozda
je stanje ljudskih prava u Bosni i Her-
cegovini, ukljudujuéi i oblast eko-
nomskog razvoja, na najnizoj ljestvici
u Evropi, izuzev u Saveznoj Republici
Jugoslaviji. Na to upuduje i izlozena
uporedba o ostvarivanju Deklaracije
do 1990. u toku protekle decenije.

Tvrdnje i teze da je sadas$nje nepo-
voljno opste stanje u Bosni i Herce-
govini u oblasti ljudskih prava, u eko-
nomskoj sferi itd. prvenstveno re-
likt proslosti (naslijede iz ranijeg

socijalisti¢kog i jednostranackog sis-
tema u Socijalisti¢koj Republici Bos-
ni i Hercegovini i socijalisti¢koj Fede-
rativnoj Republici Jugoslaviji) zacije-
lo se ne mogu prihvatiti, iako se broj-
ne negativnosti (imanentne za svaki
jednostranacki sistem) i njegova ne-
gativna naslijeda, ne mogu negirati.
Medutim, da li nosioci takvih tvrdnji
i teza mogu poreéi da je, upravo, u
tom periodu (“jednoumlja”, "tame”,
"mraka”, "crne rupe u istoriji Bosne i
Hercegovine” i sl., kako ga oni kvali-
fikuju), Bosna i Hercegovina dozivjela
svoj najveéi  drustveno-ekonomski
preobrazaj (svojevrsnu renesansu),
kao nikada u svojoj dugoj, ranijoj is-
toriji.

Ne govori li o tome uvjerljivo i
¢injenica da je u vrijeme pozna-
tih reformi Ante Markoviéa bivsa
Socijalisticka Federativna Republi-
ka Jugoslavija (i Socijalisticka Re-
publika Bosna i Hercegovina), obzi-
rom na dostignuti stepen drustveno-
ckonomskog razvoja, ukljuujudi i
oblast ljudskih prava, u¢inila znac¢ajan
iskorak prema Evropskoj uniji (tada
Evropskoj zajednici), uvrstiv§i se
u red rijetkih evropskih drzava sa
Sansom da, u relativno kratkom roku,
dospije u njeno c¢lanstvo? Nazalost,
Bosnu i Hercegovinu je, obzirom na
nazadovanje u onome $to neke zem-
lje preporucuju za ¢lanstvo u ovoj ev-
ropskoj asocijaciji, podosta, mozda i
cijela decenija udaljila od tog velikog
cilja. Biti ¢e prezadovoljna ako uskoro
dospije u Vijeée Evrope, u koje — osim
Bosne i Hercegovine — nisu uc¢lanjenje
samo jo$ Bjelorusija i Savezna Repu-
blika Jugoslavija.

Naprijed re¢eno upuéuje na oc-
jenu da kljuéni uzrok sadas$njeg

nezadovoljavajuéeg stanja u Bosni
i Hercegovini u pogledu funkcioni-
sanja pravne drzave i poStivanja ljud-
skih prava (dakako, uz teske posljedi-
ce proizrokovane agresijom i ratom
1991.-1995.) lezi u ¢Cinjenici §to neke
nacionalne stranke i veéina li¢nosti na
najodgovornijim funkcijama u Bosni i
Hercegovini i njenim entitetima, ne-
kim kantonima itd., intimno ne Zele
oCuvanje cjelovite Bosne i Hercegovi-
ne i njenu demokratsku reintegraci-
ju, ne Zele ostvarenje ravnopravnosti i
konstitutivnosti svih gradana i naroda
na cijelom bosanskohercegova¢nom
prostoru. Naprotiv, uporno istrajava-
ju na podjelama Bosne i Hercegovine
po etni¢kom principu i u korist ost-
varenja velikodrzavnih programa su-
sjednih drzava. Povoljna je okolnost
§to je, ¢ini se, u stalnom porastu broj
gradana Bosne i Hercegovine koji se
protive takvoj bezumnoj opciji i §to
je i medunarodna zajednica ¢vrsta na
stanoviStu ocuvanja drzave Bosne i
Hercegovine u istorijskim, a to ¢e reéi
- zavnobihskim granicama.

Svesrdno podrzavam na Okruglom
stolu iskazana stanovista, da bi jedno
novo zasjedanje ZAVNOBIH-a moglo
znacajno doprinijeti oCuvanju suvere-
nosti i cjelovitosti Bosne i Hercegovi-
ne u njenim istorijskim granicama, a
jedna inovirana Deklaracija o pravi-
ma gradana Bosne i Hercegovine, u
koju bi, uz vlastita saznanja i iskust-
va, bilo uklju¢eno sve najbolje iz broj-
nih medunarodnih dokumenata done-
senih poslije 1T svietskog rata, Sto bi
doprinijelo reafirmaciji i unapredenju
prava gradana i njihovih sloboda u iz-
gradnji civilnog drustva u Bosni i Her-
cegovini.

